
James Buttigieg u John Paul Azzopardi fil-
kapacita taghhom ta’ President u
Segretarju rispettivament tal-Ghaqda
Filarmonika Mnarja; u b’nota tal-10 ta’
Dicembru 2010 John Xuereb assuma I-atti
tal-kawza minflok John Paul Azzopardi
peress illi ssu¢cieda bhala Segretarju tal-
Ghaqda attrici

V.

Pagna 1 minn 14
Qrati tal-Gustizzja



Kopja Informali ta' Sentenza

Dottor Michael Caruana u Joseph Apap fil-
kapacita taghhom ta’ President u
Segretarju rispettivament tas-Socjeta
Filarmonika Leone u b’digriet tal-20 ta’
Marzu 2015 Roderick Cordina assuma |-
atti fil-kwalita® tieghu ta’ Segretarju tas-
Soc¢jeta’ Filarmonika Leone minflok
Joseph Apap

1. Dan huwa appell tal-ghaqda attrici minn sentenza moghtija fit-30 ta’
Settembru 2011 mill-Qorti tal-Magistrati (Ghawdex), Gurisdizzjoni
Superijuri, Sezzjoni Generali li cahdet talba tal-attrici ghal dikjarazzjoni
illi kompozizzjoni muzikali hija proprjeta taghha u illi |-ghaqda
konvenuta ma ghandha ebda dritt fuq I-istess kompozizzjoni. |l-fatti

relevanti huma dawn:

2. L-ghaqgda attri¢i tippretendi illi hija kisbet id-drittijiet kollha gewwa
Ghawdex, hlief ghall-festa ta’ San Gorg tar-Rabat, relativi ghall-
kompozizzjoni muzikali li jisimha Bonnici Brothers jew 10th Anniver-
sary jew Letter A. Dawn id-drittijiet I-ghagda kisbithom bis-sahha ta’
ftehim mal-kompozitur, Maestro Joseph Sammut, b’kitba tad-29 ta’
Jannar 1992. Minkejja dan, I-ghaqda konvenuta gieghda tippretendi illi
s-Surmast Sammut ghamel donazzjoni lilha tal-istess kompozizzjoni
muzikali. Billi I-attrici tippretendi illi t-titolu taghha jeghleb dak li tista’

tivvanta |-konvenuta, fethet din il-kawza u talbet illi I-gorti:

“1. tiddikjara u tiddeciedi illi t-titolu ghall-mar¢ brijuz Bonnici Brothers
sive 10" Anniversary sive Letter A gie mibjugh u trasferit lill-Ghaqgda

Filarmonika Mnarja, Nadur, permezz ta’ skrittura privata bejn l-istess
Ghaqda Filarmonika Mnarja, Nadur, u I-Maestro Joseph Sammut fid-29
ta’ Jannar 1992;

“2. konsegwentement tiddikjara u tiddeciedi illi s-Socjeta Filarmonika

Leone ma tgawdi ebda drittijiet fuq |-istess mar¢ brijuz ... ... ...

”

3. L-ewwel qorti, ghalkemm c¢ahdet xi eccezzjonijiet preliminari tal-

konvenuta, ¢ahdet it-talbiet tal-attrici “inkwantu rrizulta li |-Ghaqda

Filarmonika Mnarja permezz tal-iskrittura tad-29 ta’ Jannar 1992

akkwistat biss id-dritt li ddoqq l-istess mar¢ izda mhux id-drittijiet tal-

awtur” u ikkundannat lill-attrici thallas Il-ispejjez, hlief dawk relativi ghall-

ecezzjonijiet preliminari. Fissret hekk ir-ragunijiet li wassluha biex

tichad it-talbiet tal-attrici:

“Illi mill-atti processwali jirrizulta s-segwenti:

[I-Maestro Joseph Sammut kiteb il-mar¢ in kwistjoni fl-1952 meta
kien surmast tal-Banda San Guzepp, il-Flamrun. Wara erba’ snin
maghhom tahom id-dritt li jdogqu dan il-mar¢ izda m’ghaddiex il-
proprjeta tieghu.

Sussegwentement is-Surmast Sammut mar surmast mal-Banda
Leone. Dan kien ghal habta tas-sena 1958. FI-1968 huwa ta d-dritt
li I-Banda Leone tibda ddoqq dan il-mar¢ u dan b’donazzjoni. Anki
f'dan il-kaz huwa ma tahomx id-dritt ta’ proprjeta tal-mar¢. Dak iz-
zmien ma kien [hemm] ebda skrittura privata bejn il-partijiet.

Is-Surmast Sammut xehed ukoll li I-partitura originali kien taha lill-
Banda Leone.

Kemm Joseph Apap, Segretarju tal-Banda Leone, kif ukoll Dr
Michael Caruana xehdu u kkonfermaw li fl-1968 is-Surmast
Sammut tahom biss id-dritt li jdogqu dan il-mar¢.

Bhala fatt jirrizulta mid-dokumenti ezebiti li -Banda Leone kienet
iddoqq dan il-mar¢ ghal hafna snin. Ghalkemm mid-dokumenti
ezebiti mis-soc¢jeta attrici jirrizulta li kien hemm xi snin li dan il-mar¢
ma ndaqgx mill-istess socjeta — per ezempju, fis-sena 1992 —
mhux imsemmi meta hemm mar¢ iehor li huwa indikat li se jindaqq
b’'talba generali. L-istess jinghad ghas-snin 1994, 1996, 1997 u
1998.

Is-Surmast Sammut kien iffastidja ruhu. Ir-raguni mhix importanti ai
finijiet tal-kawza odjerna. Huwa spi¢¢a minn surmast mal-Banda
Leone fl-1992.

F’'din I-istess sena, prec¢izament fid-29 ta’ Jannar 1992, giet redatta
skrittura privata bejn [-Ghaqda Filarmonika Mnarja, Nadur, u I-
Maestro Joseph Sammut. Din taqgra hekk:

“Jiena, Mro Joseph Sammut, hawn taht iffirmat ged inbigh il-Mar¢
Brijuz li kien igib I-isem 10th Anniversary A bi prezz ta’ Lm100 lil Banda
Mnarja, Nadur, Ghawdex bil-kundizzjoni li dan il-mar¢ ma jindaqqx fil-
festa ta’ San Gorg, fGhawdex, u li jien Mro Joseph Sammut nintrabat
mas-Socjeta Filarmonika Mnarja, Nadur Ghawdex, li fGhawdex ma
ntih lil hadd aktar.”

Firmatarji ta’ din I-iskrittura kienu I-Mro Sammut u s-Segretarju tal-
Banda Mnarja Nadur Peter Paul Portelli.

Mill-1992 il quddiem il-Banda Mnarja daqget dan il-mar¢ fil-festa
taghha u okkazjonalment barra mir-rahal. Infatti fil-verbal tal-10 ta’
Dicembru 2010, Dr Jean Paul Grech ghas-socjeta konvenuta
ddikjara li mhux ged jigi kontestat li I-mar¢ Letter A ged jindaqq kull
sena fil-festa tan-Nadur.

Ghal tmintax-il sena shah baqghet iddoqq dan il-mar¢ minghajr
gatt l-ebda banda ohra ma avvanzat xi pretensjoni fuqg I-istess
marc.

Is-sena li ghaddiet il-Banda Leone ipprezentat mandat ta’
inibizzjoni kontra s-socjeta Banda Mnarja fejn talbet li din tal-ahhar
tigi inibita milli ddoqq dan il-mar¢ barra mil-limiti tar-rahal tan-
Nadur. Permezz ta’ digriet taghha tat-8 ta’ Lulju 2010 I-qorti cahdet
it-talba ghall-hrug ta’ mandat ta’ inibizzjoni kif mitlub.

llli I-Banda Leone kienet gieghda tibbaza t-talba taghha ghall-hrug
ta’ mandat ta’ inibizzjoni fuq il-kuntratt pubbliku li gie ppubblikat
minn Nutar Anthony Hili fil-5 ta’ Gunju 2010. Dan il-kuntratt sar
bejn is-Socjeta Filarmonika Leone u s-Surmast Sammut. Fih
inghad li I-proprjeta u d-drittijiet tal-awtur ta’ dawn il-marcijiet gew
trasferiti lis-Soc¢jeta Filarmonika Leone fiz-zmien li s-Surmast
Sammut kien surmast direttur tal-Banda Leone.

Fil-klawzoli relativi ghall-mar¢ inkwistjoni f'dan il-kuntratt pubbliku
gie miftiehem bejn il-partijiet is-segwenti:

(2) Il-maré maghruf bhala Bonnici Brothers sive 10" Anniversary
maghruf ahjar bhala I-Mar¢ Letter A, huwa proprjeta esklusiva tal-
Banda Cittadina Leone tar-Rabat, Ghawdex u ghalhekk I-ebda banda
Ghawdxija u Maltija jew grupp ta’ bandisti Ghawdxin u/jew Maltin
migbura fGhawdex ghal kull okkazjoni ta’ kwalsiasi xorta u natura,
inkluzi okkazjonijiet sportivi, soc¢jali u manifestazzjonijiet ohra, ma
jistghu jdogqu dan il-mar¢, salv dak |Ii jinghad fil-paragrafu
sussegwenti;

“(3) ll-partijiet jagblu li I-Mar¢ Letter A jista’ jindaqq biss fGhawdex,
minbarra |-Banda Leone, mill-Banda Mnarja tan-Nadur, Ghawdex, fis-
servizzi bandisti¢i li din il-banda jkollha gewwa r-rahal tan-Nadur u
mhux permess lill-istess Banda Mnarja tan-Nadur li hija ddoqq dan il-
mar¢ f'servizzi bandisti¢i fMalta jew flokalitajiet ohra fGhawdex. II-
partijiet geghdin jagblu fug din il-kon¢essjoni in vista tal-fatt li s-
Surmast Sammut kien lahaq ftehim f'dan is-sens mas-Surmast Joseph
Grech, iben Vincent, is-surmast attwali tal-Banda Mnarja tan-Nadur, u
ghalhekk I-istess Socjeta Leone qed tirrikonoxxi dan il-ftehim;

“(4) In vista ta’ dak stipulat fdan il-ftehim, is-Surmast Sammut
jobbliga ruhu li ma jaghti |-ebda drittijiet jew koncessjonijiet ohra lil
terzi persuni u/jew ghaqdiet tal-banda jew ghaqdiet ohra fuq dawn il-
marcijiet, inkluz drittijiet ta’ ezekuzzjoni. Is-Surmast Sammut jobbliga
ruhu wkoll li ma jikkomponi I-ebda mar¢ jew silta muzikali ohra Ii fis-
sustanza muzikali taghhom jkunu prattikament identi¢i ghall-marci
imsemmija f'dan I-att.”

“To o]

“li kif diga gie rilevat is-socjeta rikorrenti gieghda tibbaza I-pre-
tensjonijiet taghha fuq l-iskrittura redatta fid-29 ta’ Jannar 1992 li saret
bejn il-Banda Mnarja, Nadur, Ghawdex, u s-Surmast Joseph Sammut.

‘Is-soc¢jeta rikorrenti ssostni li |-kliem ta’ din l-iskrittura uwa c¢ar u
inekwivoku u ghalhekk ai termini tal-artikolu 1002 tal-Kap. 16 tal-Ligijiet
ta’ Malta ‘Meta I-kliem ta’ konvenzjoni, mehud fis-sens li ghandu skond
[-uzu fiz-zmien tal-kuntratt, hu ¢ar, ma hemmx lok ghal interpretazzjoni’.

“Din l-iskrittura tagra hekk:

“Jiena, Mro Joseph Sammut, hawn taht iffirmat ged inbigh il-Mar¢
Brijuz li kien igib l-isem 10th Anniversary A bi prezz ta’ Lm100 il
Banda Mnarja, Nadur, Ghawdex bil-kundizzjoni li dan il-mar¢ ma
jindaggx fil-festa ta’ San Gorg, fGhawdex, u li jien Mro Joseph
Sammut nintrabat mas-Socjeta Filarmonika Mnarja, Nadur Ghawdex,
li FGhawdex ma ntih lil hadd aktar.”

“Illi fil-fehma ta’ din il-qorti, din Il-iskrittura mhiex dagshekk ¢ara dags
kemm is-socjeta attrici gieghda ssostni u ghalhekk hemm lok ghall-
interpretazzjoni taghha. Irrizulta mill-provi prodotti li huwa essenzjali fl-
ambitu ta’ mardéi li ssir distinzjoni bejn I-ghoti tad-drittijiet ta’ awtur fuq
marc¢ u I-ghoti tad-dritt lil banda partikolari sabiex hija ddoqq dak il-
marc.

“Fil-kaz tal-mar¢ Letter A il-kelma wzata fdin I-iskrittura privata mis-
surmast hija li l-istess mar¢ ‘ged inbigh’. Biss pero ftit linji wara I-uzu
tal-kelma ‘bejgh’ is-surmast impona kundizzjoni lill-Banda Mnarja,
Nadur, sabiex ma ddoggx dan il-mar¢ fil-festa ta’ San Gorg tar-Rabat,
Ghawdex, u min-naha tieghu obbliga ruhu li huwa ma kien se jaghti
dan il-mar¢ lil hadd aktar fil-Gzira ta’ Ghawdex. Dan ifisser i fir-rigward
tal-Gzira ta’ Malta, is-surmast Zzamm id-dritt u kien liberu li jghaddi dan
il-mar¢ lil min ried. Dan huwa indikattiv li s-surmast kien gieghed izomm
fidejh certu forma ta’ kontroll fuq l-istess mar¢ u ma kienx gieghed
icedi d-drittijiet tal-awtur fug din I-iskrittura. Tant dan huwa minnu li

sussegwenti ghal din I-iskrittura s-surmast innifsu xehed li bigh dan |-
istess marc lil xi zewg baned ohra fMalta. U ma jirrizultax li I-banda
rikorrenti hadet xi proceduri biex tippro¢edi kontra dawn il-baned Maltin
ghal ksur ta’ drittijiet tal-awtur.

“Sinifikanti wkoll hija x-xiehda tal-istess surmast li qal b’mod ¢ar li huwa
ma kienx ta lill-Banda Mnarja |-proprjeta tal-mar¢ permezz tal-iskrittura
de qua izda tahom biss id-dritt li jdoqqu I-istess marc¢. Fl-istess xiehda
huwa kkonferma li |-partitura originali tal-mar¢ huwa kien taha lill-Banda
Leone fl-1968 li dak iz-zmien kien ukoll taha biss id-dritt li ddoqq dan il-
marc¢. Lill-Banda Mnarja s-surmast tahom biss I-iscore li huwa wkoll
indikattiv li ma kienx beghilhom id-drittijiet tal-awtur. L-istess surmast
xehed ukoll li huwa gatt ma waqqaf lill-Banda Leone milli ddoqq il-
mar¢. Kif inhu risaput ir-rinunzja ta’ dritt trid tkun wahda c¢ara u
inekwivoka u f'dan il-kaz din zgur li ma tirrizultax anzi jirrizulta propriju I-
kuntrarju. Inoltre fuq l-istess skrittura privata d-dritt tal-awtur ma
jissemmiex u din il-gorti hija konvinta li li kieku dan id-dritt kien gieghed
jigi trasferit ukoll kien jitnizzel b’mod specifiku u dan biex jassigura d-
drittijiet tal-istess banda fuqu. Il-Banda Mnarja kienet taf li dan il-maré
kien jindagq mis-Socjeta Filarmonika Leone u ghalhekk setghet ukoll
tanticipa li |-istess socjeta se tavvanza xi pretensjonijiet u ghalhekk is-
socjeta attrici kienet tkun fposizzjoni fejn hadd ma seta’ jattakka d-dritt
taghha.

“lli I-argument li peress li s-surmast thallas mitt lira Maltin ifisser li |-
Banda Mnatrja kienet akkwistat |-esklusivita u I-proprjeta assoluta fuq il-
marc¢ hija biss assunzjoni. Huwa veru li mitt lira Maltin fis-sena 1992 ma
kinux ftit izda nghatat spjega ghal dan I-ammont. Filwaqt li s-Surmast
Sammut ikkonferma li huwa kien ir¢ieva din is-somma, biss huwa
spjega li dan l-ammont ma kienx talbu huwa izda gie infurmat mis-
Surmast Joseph Grech i kien hemm individwu li lest li jhallsu dak |-
ammont u huwa accetta. B'dagshekk ma ffissirx li s-surmast bigh id-
dritt tal-awtur fuq l-istess marc.

“‘Ghaldagstant permezz tal-iskrittura mertu tal-vertenza odjerna s-
socjeta rikorrenti nghatat biss id-dritt li ddoqq I-istess mar¢ izda mhux
id-drittijiet tal-awtur.

Loe oo ],

“Illi fil-kaz in dizamina s-soc¢jeta attrici nonostante dak li sostniet matul
il-kawza li permezz tal-iskrittura privata kien hemm l-intenzjoni Ii jigu
akkwistati anki d-drittijiet tal-awtur fuq il-mar¢ dan mhux minnu. Ibda
biex kif diga gie rilevat jirrizulta mill-istess skrittura li s-Surmast
Sammut apparti li rabat lill-istess banda li fil-festa ta’ San Gorg, Rabat,
Ghawdex, ma kellhiex iddoqq il-mar¢ perd huwa zamm ¢ertu forma ta’
kontroll fuq I-istess mar¢. Infatti s-Surmast Sammut wara l-iffirmar ta’
dik l-iskrittura seta’ jittrasferixxi I-mar¢ lil baned Maltin kif fil-fatt ghamel
u I-Banda Mnarja ma hadet |-ebda passi kontra dawn il-baned. Fl-istess
skrittura mkien ma jissemma li s-Surmast Sammut kien gieghed ibigh
id-drittijiet tal-awtur. Ghalhekk is-socjeta rikorrenti ma tistax issostni la li
kellha titolu tajjeb u lanqgas Ili kienet in bona fidi. Mhux kontestat li I-
Banda Mnarja, wara I-iffirmar ta’ I-iskrittura tal-1992, bdiet iddogqqg dan

il-mar¢ kull sena fil-festa. Huwa minnu wkoll li I-ebda banda, inkluz il-
Banda Leone, ma ddisturbawha milli ddoqq I-istess mar¢. Madankollu
rrizulta wkoll li anki I-Banda Leone, wara [-iffirmar tal-iskrittura, kienet
iddoqq dan il-mar¢ u anki rrekordjatu. Tant is-socjeta attri¢i kienet taf li
permezz tal-iskrittura hija akkwistat biss id-dritt li ddoqq dan il-mar¢ li
ma hadet |-ebda passi kontra |-banda konvenuta. Inoltre langas il-
partitura originali ma kienet fil-pussess taghha u dan huwa sinifikattiv
ukoll.

“llli ladarba qieghed jigi deciz li I-banda attrici ghandha biss id-dritt li
ddoqq il-mar¢ mertu tal-kawza odjerna u m’akkwistatx id-drittijiet tal-
awtur fuq l-istess u rrizulta li s-Surmast Sammut ghadda d-drittijiet tal-
awtur tal-istess maré permezz tal-kuntratt pubbliku tal-5 ta’ Gunju 2010
lill-banda konvenuta, m’hemmx lok li din il-qorti tezamina I-kumplament
tal-e¢cezzjonijiet imressqa mill-istess banda konvenuta.”

4. L-ghaqda attri¢i appellat minn din is-sentenza b’rikors tal-20 ta’ Ottubru
2011 li ghalih I-attrici wiegbet fis-17 ta’ Novembru 2011. L-aggravju
ewlieni tal-attrici hu illi I-kliem tal-ftehim tad-29 ta’ Jannar 1992 bejnha
u s-Surmast Sammut huwa ¢ar u ghalhekk, kif ighid u jrid I-art. 1002
tal-Kodici Civili, “ma hemmx lok ghal interpretazzjoni” u, fkull kaz, I-
interpretazzjoni li ghamlet I-ewwel qorti kienet hazina. Aggravju iehor
huwa illi I-kuntratt pubbliku tal-5 ta’ Gunju 2010 bejn I-istess Surmast
Sammut u I-ghaqda konvenuta ma kellux |-effett illi jghaddi d-drittijiet

tal-awtur lill-konvenuta.

Dwar l-interpretazzjoni tal-kitba privata tad-29 ta’ Jannar 1992

5. L-attrici fissret hekk I-aggravju taghha dwar I|-interpretazzjoni tal-ftehim

tad-29 ta’ Jannar 1992 bejnha u s-Surmast Sammut:

......... id-dic¢itura ta’ din I-iskrittura hija ¢ara, diretta, inekwivoka u
fdan is-sens certament ghandha twassal biex ma tinghatax inter-
pretazzjoni diversa minn dak li I-kliem uzat kjarament intenda.

“Hu sinifikattiv fdan is-sens illi I-kuntrattazzjoni maghmula:-

o titkellem fuq bejgh tal-marc¢ brijuz innfisu u mhux fuq it-trasferiment
ta’ xi drittijiet li dan jindaqq biss;

Pagna 7 minn 14
Qrati tal-Gustizzja



Kopja Informali ta' Sentenza

e trattasi [sic] I-partijiet kontraenti ta’ minn naha ta’ maestro tal-
muzika u min-naha I|-ohra ta’ socjeta filarmonika, li t-tnejn li huma
ighixu intensament id-dinja tal-marc¢i u l-proceduri partikolari li
jiggwidaw ir-relazzionijiet bejn awturi u socjetajiet; bejn socjetajiet
innifishom u bejn kull minn hu direttament involut f'dan |-ambjent —
mit-tifel li jzomm in-noti tal-muzika sal-maestro li jidderigi kollox — u
ghalhekk jafu sew u ben tajjeb id-differenza bein li tbigh mar¢ u li
tittrasferixxi biss id-dritt li jindaqq;

e timporta prezz illi, kif irrizulta waqt it-trattazzjoni tal-kawza, kien
gholi ferm ghal dak iz-zmien meta biex takkwista dritt biss ta’ daqq
ta’ mar¢, il-going rate fiz-zmien tal-kuntratt kienet bejn il-Lm 5.00 u
[-Lm 10.00;

e timporta biss vinkolu wiehed fuq I-akkwirent — dak li I-marc¢ in
kwistjoni ma jindaqgx fil-Festa ta’ San Gorg, Ghawdex;

e jindika akkwizizzjoni ta’ drittijiet fuq territorju definit — dak ta’
Ghawdex, tant illi espressament il-Maestro Sammut intrabat illi
fGhawdex ma jtih lil hadd aktar.

Lo ]

“lli huwa car illi l-intenzjoni da parti tal-appellanti kienet kjarament illi
tixtri I-proprjeta ta’ dan il-mar¢, u ghalhekk fil-fatt kienet resqet ghal dan
il-ftehim tad-19 ta’ Jannar 1992 tant li kienet lesta li thallas (kif fil-fatt
ghamlet) prezz ferm aktar gholi mill-prezz li normalment kien jithallas
dak iz-zmien ghas-sempli¢i uzu. [... ... ...].

“lli fdan is-sens ukoll tinftiehem [recte, tiftehem] I|-obbligazzjoni
espresso’ tal-awtur illi fGhawdex (trattandosi ta’ akkwizizzjoni ta’ dritt-
ijiet territorjali) huwa ma jaghti dan il-mar¢ lil hadd. Kieku kien verament
gieghed jaghti biss id-dritt li |-mar¢ jindaqq mill-Banda Mnarja,
certament illi ma la kien jinhtieg u l-angas ma kien hemm lok li dan
jintrabat li ma jaghtih lil hadd iktar.”

6. Fit-twegiba taghha I-konvenuta tghid illi din il-qorti ma ghandhiex
‘leggerment u minghajr ebda raguni valida tiddisturba d-diskrezzjoni
tal-ewwel qorti fl-apprezament tal-fatti” ghax din il-qorti ma kellhiex “I-
opportunita tal-gorti tal-ewwel grad li tisma’ x-xhieda viva voce: huwa
dan li jpoddi lill-ewwel qorti fqaghda aktar favorevoli biex tifforma
opinjoni obbjettivament korretta tal-kredibilita o meno taghhom,

vantagg li Qorti tal-Appell normalment ma jkollhiex”.

! Mhux cappuccino.

7. Fil-kaz tallum, izda, il-kwistjoni ma hijiex jekk xhieda jitwemmnux jew

le; il-kwistjoni hija dwar I-interpretazzjoni u l|-effett ta’ dokument legali,

hagda li taga’ fil-kompitu ta’ din il-qorti bhala qorti ta’ revizjoni.

8. Dwar il-meritu mbaghad tal-aggravju, il-konvenuta tkompli hekk:

“Is-socjeta appellanta tikkontendi li bis-sahha tal-ftehim tal-1992 hija
kienet akkwistat id-drittijiet tal-awtur fuq il-mar¢ Letter A. Tqis ukoll
ghalhekk li I-ewwel gorti kienet skorretta meta waslet ghal konkluzjoni
differenti. Tali skrittura pero — tenut kont ta¢-cirkostanzi tal-kaz u ta’ dak
li xehdu d-diversi xhieda fosthom is-Surmast Sammut innifsu — ma
tista’ gatt twassal ghal din il-konkluzjoni. Dan ghal diversi ragunijiet:

‘(@)

“(b)

“(€)

Is-Surmast Sammut innifsu jistgarr li fid-diskussjonijiet li kienu
nzammu bejn il-partijiet fl-ebda hin ma ntqal jew gie diskuss li bil-
ftehim kienu sejrin jigu trasferiti d-drittijiet ta’ awtur fuq il-mar¢. [...

-

[I-limitazzjoni li impona s-Surmast Sammut, u cioé li I-mar¢ ma
setax jindaqq fil-festa ta’ San Gorg kif wkoll I-obbligu li f Ghawdex
huwa ma jaghtih lil hadd aktar, ma jistghux jigu kunsidrati bhala li
kienu accessorji ghall-fatt li kienu geghdin jigu trasferiti d-drittijiet
tal-awtur. Kif ga accennat il-festa ta’ San Gorg m’ghandhiex
territorju partikolari definit u li huwa esklussiv ghaliha. Fit-tieni lok,
Malta u Ghawdex huma territorju u pajjiz wiehed u ma tezisti I-
ebda distinzjoni bejn iz-zewg gzejjer. Fit-tielet ok, jekk verament
kienu qeghdin jigu trasferiti d-drittijiet tal-awtur ma kien ikun hemm
l-ebda htiega li s-surmast jobbliga ruhu li huwa ma jittrasferixxix
dan il-mar¢ lil baned ohra Ghawdxin. Dan ghaliex b’mod
awtomatiku d-drittijiet fuq il-mar¢ kienu sejrin jkun vestiti diretta-
ment fuq is-soéjeta appellanta. Huwa sottomess li dawn il-
kundizzjonijiet huma aktar indikattivi li s-Surmast Sammut zamm
kontroll fuq I-istess marc u li ghalhekk ma kienx gieghed icedi d-
drittijiet tieghu lil terzi. Konferma ohra tohrog mill-fatt li, wara |-
1992, is-Surmast Sammut ta d-dritt lil zewg baned ohra biex
iddogqu dan il-mar¢: “Dan il-mar¢ wara n-ninety two bighejtu lil xi
zewg baned ohra, minghalija Marsaxlokk jew Marsascala, u Hal
Qormi ta’ San Bastjan”.

It-tezi li I-Banda Mnarja kienet akkwistat |-esklusivita u I-proprijeta
assoluta fuq dan il-mar¢ ghaliex hallset is-somma ta’ Lm 100
(€232.94) ghal dan il-mar¢ — somma li skont hi kienet relativament
gholja — m’hi xejn hlief sempli¢i supposizzjoni li m’ghandha I-ebda
fundament legali. Kuntrarju ghall-impressioni li ipprova jaghti Peter
Paul Portelli fix-xiehda tieghu, il-prezz ta’ mitt lira Maltin (Lm 100)
ma ntalabx mis-Surmast Sammut. Gie offrut lilu mill-Banda Mnarja
stess: [... ... ...]. Difatti hekk kif jixhed is-Surmast Joseph Grech, I-
ewwel darba li sar il-kuntatt ghall-akkwist tal-mar¢, ma tkellmux

Pagna 9 minn 14
Qrati tal-Gustizzja



Kopja Informali ta' Sentenza

9.

10.

fuq prezz; dan zgur li kien ikun i¢-Centru tad-diskussjoni sa mill-
ewwel laggha jekk kien hemm I-intenzjoni li jigu trasferiti d-drittijiet
kollha fuq I-istess mar¢. Fit-tieni lok ma hemm ebda prova li I-
prezz ta’ €232.94 (Lm100) kien wiehed pjuttost gholi imma din hija
sempli¢i asserzjoni da parti tal-appellanta.

“(d) Kuntrarju ghas-soc¢jeta appellata, is-so¢jeta Mnarja ma Kinitx
inghatat il-partitura originali tal-mar¢ izda biss il-partijiet. [... ... ...].

“(e) Tant kemm is-socjeta appellata kellha drittijiet fug dan il-mar¢ li fl-
1969 hija stess kienet ghaddietu lis-so¢jeta Mnarja sabiex hija
ddoqq dan il-marc fil-festa ta’ Santa Marija. [... ... ...].

“(f) Is-socjeta Leone kienet akkwistat id-dritt li ddoqq dan il-mar¢ ferm
gabel is-Socjeta Filarmonika Mnarja u ghalhekk id-dritt tas-soc¢jeta
appellata kien jipprecedi dak tas-Socjeta Mnarja. Is-Surmast
Sammut inniffsu jikkonferma kif hu kien ghadda dan il-mar¢ lis-
Socjeta Leone fl-1968 u fdik |-okkazjoni kien anke ghadda I-
partitura originali. [... ... ...].

“(g) L-ghotja li kien ghamel is-Surmast Sammut fl-1968 gatt ma giet
revokata minnu. Minkejja li x-xhud Peter Paul Portelli jistqarr li s-
Surmast Sammut kien zamm lis-soc¢jeta appellata milli ddoqq il-
marc Letter A, dan xejn ma irrizulta minnu. Anzi I-istess Surmast
Sammut jikkontradixxi dak li stqarr Portelli: [... ... ...].”

Wara li gieset sew dak li jghidu I-partijiet u dak li tghid il-kitba tad-29 ta’
Jannar 1992, din il-gorti ma tistax ma taqgbilx mal-attrici illi I-hsieb illi
johrog mill-ftehim huwa c¢ar, u ma jista’ jfisser xejn hlief illi |-attrici
kienet gieghda tikseb il-jeddijiet kollha fuq il-kompozizzjoni hlief dawk li

espressament kienu eskluzi.

ll-kelma ‘bejgh’ fit-tifsira normali u populari taghha — u li, meta tqis illi I-
kitba ma saritx minn professjonista legali, kienet ¢ertament it-tifsira li
kellhom fmohhhom il-partijiet — timplika illi I-bejjigh qieghed ighaddi lix-
xerrej il-jeddijiet kollha tieghu fuq il-haga mibjugha. ll-konvenuta tghid
illi “l-uzu tal-kelma ‘bejgh’ fit-trasferiment ta’ marcijiet hija minnha
innifisha kelma infeli¢i”; fil-fatt, I-ghazla tal-kelma sservi biex turi I-

hsieb ¢ar tal-partijiet, u hija infeli¢i biss ghat-tezi tal-konvenuta.

Fil-kaz tallum il-bejgh sar b’riserva: illi mit-trasferiment ta’ drittijiet gie
eskluz id-dritt li I-mar¢ jindaqq fil-Festa ta’ San Gorg fir-Rabat,
Ghawdex, u gie eskluz ukoll kull dritt fuq il-mar¢ barra minn Ghawdex.
Din I-ahhar eskluzjoni giet espressa permezz ta’ obbligazzjoni tal-awtur
— li ntrabat “li fGhawdex ma ntih lil hadd aktar” — meta li kieku I-kitba
saret minn professjonist legali xX’aktarx illi kienet tigi espressa ftermini
aktar specifici ta’ eskluzjoni mit-trasferiment ta’ drittijiet barra minn
Ghawdex. It-tifsira izda hija I-istess: I|-awtur ma jistax jghaddi drittijiet
fuq il-mar¢ relativi ghal Ghawdex ghax dawk id-drittijiet issa “bighhom”
lill-attrici.  1l-fatt illi, kif tghid il-konvenuta, “Malta u Ghawdex huma
territorju u pajjiz wiehed” ghandu relevanza ghad-dritt internazzjonali
pubbliku izda ma jeskludix illi jinghataw drittijiet ghal parti mit-territorju

u mhux ghal parti ohra.

lI-fatt ukoll illi I-awtur Zamm xi drittijiet fuq il-kompozizzjoni tieghu ma
jfissirx illi dawk id-drittijiet li ma zammx ma ghaddihomx lill-attri¢i. Dak li
ma giex eskluz huwa inkluz: la ‘nbigh’ il-mar¢, id-drittijiet kollha relativi
hlief dawk espressament eskluzi ‘nbighu’ mieghu ghax accessorium
sequitur principale. Ghalhekk I-argument tal-konvenuta illi wara 1-1992
l-awtur rega’ bigh il-marc¢ lill-baned ta’ Marsaxlokk jew Marsaskala u

Hal Qormi — zew§ baned f'Malta — ma hux inkompatibbli mal-premess.
ll-konvenuta izda tghid ukoll illi hija ghandha dritt prior in tempore ghax

[-awtur kien taha drittijiet fuq il-mar¢ fl-1968. Dik I-ghotja ma saritx bil-

miktub, izda Il-awtur, fi kliem il-konvenuta, “ikkristalizza I-ghotja”

b’kuntratt pubbliku tal-5 ta’ Gunju 2010 bejnu u I-ghaqda konvenuta.

FI-1968, meta I-konvenuta suppost kisbet il-mar¢ bis-sahha tal-“ghotja”
maghmula mill-awtur, it-trasferiment ta’ drittijiet tal-awtur, fosthom
drittijiet tal-awtur fug xoghlijiet muzikali, kien regolat bl-art. 12 tal-Att

tal-1967 dwar Drittijiet tal-Awtur [“Kap. 1967]:

“12. (1) Bla hsara ghad-disposizzjonijiet ta’ dan Il-artikolu, id-drittijiet
tal-awtur ikunu trasmessi b’¢essjoni, b’disposizzjoni testamentarja, jew
bis-sahha ta’ ligi, bhal proprjeta mobbli.

“(2) Cessjoni jew disposizzjoni testamentarja ta’ drittijiet tal-awtur tista’
tkun limitata b’'mod li tapplika ghal parti biss mill-atti li I-proprjetarju tad-
drittijiet tal-awtur ghandu d-dritt eskluziv li jikkontrolla, jew ghal parti
biss tal-perijodu tad-drittijiet tal-awtur, jew ghal pajjiz specifikat jew area
ohra geografika.

“(3) Ebda ¢essjoni ta’ drittijiet tal-awtur u ebda licenza biex jintghamel
att li I-ghemil tieghu huwa kontrollat minn drittijiet tal-awtur ma jkollha
effett jekk ma tkunx bil-miktub:”

lI-fatt illi [-ghotja tal-1968 ma kinitx bil-miktub ifisser illi ma kellha ebda
effett, ghallinqas quddiem terzi. ll-fatt imbaghad illi I-ghotja giet “kris-
tallizzata” bil-miktub fl-2010 ma tahiex effett retro-attiv ghax flI-2010 |-
awtur ma setax jerga’ jiddisponi minn drittijiet li kien ga ghadda lill-
attrici fl-1992. Ghall-ghanijiet tal-kawza tallum [-“ghotja” tal-1968 ma

ghandha ebda effett u I-kuntratt tal-2010 ma jibdilx il-pozizzjoni legali.

Ghal dawn ir-ragunijiet din il-qorti hija tal-fehma illi s-sentenza appell-

ata ghandha tithassar.

Fost I-ec¢ezzjonijiet li I-ghaqda konvenuta kienet ressqget ghat-talbiet

tal-attrici kien hemm ec¢cezzjoni ta’ preskrizzjoni ta’ tletin sena (it-tielet

ec¢ezzjoni) u e¢cezzjoni ta’ nuqqgas ta’ esklusivita tad-drittijiet tal-attrici.

Dawn |-e¢¢ezzjonijiet ighidu hekk:

“3. llli s-soc¢jeta intimata ilha fil-pussess ta’ dan il-mar¢ in buona fede,
b’mod kontinwu, mhux miksur, pacifiku, pubbliku u mhux ekwivoku ghal
perjodu ta’ aktar minn tletin (30) sena. Dan ghar-raguni li kellha I-
partitura originali tal-mar¢ u ilha ddoqq dan il-mar¢ b’mod regolari u fil-
pubbliku sa mill-elf disa’ mija u tmienja u sittin (1968) fil-festa ta’ Santa
Marija organizzata minnha stess kif ukoll ffesti ohra fMalta u
Ghawdex. Is-socjeta kompliet taghmel hekk ukoll wara d-data tad-
disgha u ghoxrin (29) ta’ Jannar 1992, wara li dan il-marc¢ allegatament
gie akkwistat mis-socjeta rikorrenti, u l-istess socjeta rikorrenti gatt ma
opponiet jew b’xi mod iehor ippruvat twaqggaf lis-soc¢jeta intimata milli
ddoqq dan il-mar¢ wara l-elf disa’ mija u tnejn u disghin (1992), [... ...
...]; u ghalhekk fug naha hija akkwistat id-drittijiet tal-awtur fug dan il-
marc¢ bil-preskrizzjoni akkwisittiva trentennali, u fug in-naha I-ohra kull
dritt illi talvolta kien jispetta lil xi terza persuna kwalsiasi illi tipprova
tipprojbixxi lilha milli ddogqg dan il-mar¢ intilef bil-preskrizzjoni
trentennali, u dan fit-termini tal-artikolu 2143 tal-Kodici Civili;

“5. llli, dejjem minghajr pregudizzju ghall-premess, anke jekk ghall-
pura grazzja tal-argument wiehed kellu jikkoncedi li s-socjeta rikorrenti
hija |-proprjetarja tal-mar¢ in kwistjoni u per konsegwenza tgawdi d-
drittijiet tal-awtur fuq dan il-mar¢, tali drittijiet tal-awtur ma jipprekludux
lis-soc¢jeta intimata milli ddoqq dan il-mar¢ fil-pubbliku. Dan ghar-raguni
li fit-termini tal-artikolu 9(1)(g) tal-Kap. 415, id-drittijiet tal-awtur ma
jinkludux il-projbizzjoni tat-twettiq, daqq jew wiri ta’ xoghol fpost fejn
ma jithallas ebda dritt ta’ dhul ghal dan |-att minn xi club li I-iskop tieghu
ma jkunx li jaghmel gligh;”

18. L-ewwel qorti, minkejja dak li jghid I-art. 730 tal-Kodi¢i ta’ Organ-
izzazzjoni u Pro¢edura Civili, ma iddedidietx |-eééezzjoni ta’ preskrizz-
joni u ma iddecidietx ukoll il-hames ec¢cezzjoni; minflok, iddecidiet illi
“tastjeni milli tiehu konjizzjoni” ta’ dawn I-e¢¢ezzjonijiet, naturalment
ghax, wara li ¢ahdet it-talbiet tal-attrici, ma bagghetx mehtiega deciz-
joni dwar dawk |-e¢¢ezzjonijiet. Fid-dawl ta’ dan I-ghaqda konvenuta

galet hekk fit-twegiba taghha ghall-appell:

B T ] fkaz li din I-onorabbli gorti tiddeciedi li thassar u tirrevoka s-
sentenza appellata, din I-onorabbli gorti ma tistax tghaddi biex tidde-
c¢iedi I-kaz hija stess. Dan ghar-raguni li I-ewwel qorti ma haditx kon-

jizzjoni tat-tielet u I-hames eccezzjonijiet u ghalhekk jekk din il-qorti
tiddeciedi dawn |-ec¢cezzjonijiet hija stess is-soc¢jeta appellata tkun giet
im¢ahhda mill-benefi¢¢ju tad-doppio esame.”

Ghalkemm ma taqgbilx mal-konvenuta illi din il-gorti “ma tistax tghaddi
biex tiddeciedi I-kaz hija stess”, madankollu, fi¢-¢irkostanzi tal-kaz
tallum, fejn ghall-ghanijiet tal-ec¢ezzjoni huwa mehtieg ezami ta’ fatti |i
sehhew fuq firxa ta’ aktar minn tletin sena, u wkoll fid-dawl tat-talba tal-
konvenuta, il-gorti hija tal-fehma illi jkun aktar ghagqli illi I-atti jintbaghtu
lura lill-ewwel gorti sabiex, eventwalment, ikun jista’ jsir [-ezami doppju

tal-fatti u tal-konkluzjonijiet legali li jinstiltu minn dawk il-fatt.

19. ll-qorti ghalhekk tipprovdi dwar I-appell billi thassar is-sentenza
appellata u tibghat I-atti lura lill-ewwel qorti sabiex din tiddeciedi dwar
it-talbiet tal-attrici wara li tgis it-tielet u |-hames eccezzjonijiet tal-
konvenuta.

L-ispejjez tal-kawza jkunu regolati fis-sentenza finali, izda l-ispejjez ta’ dan |-
appell thallashom il-konvenuta.

< Sentenza Finali >

